
Frumvarp til laga 
um 

sóttgæzluskirteini skipa.
(Lagt fyrir alþingi 1911.)

1. gr.
Skylda sú, sem hvilir á skipum samkvæmt 2. gr. laga nr. 34, 6. nóvbr. 

1902, sbr. 8. gr. laga 15. apríl 1854, um að hafa meðferðis sóttgæzluskirteini stað- 
íest af dönskum verzlunarfulltrúa á brottfararstað, fellur niður, og er sóttgæzlu- 
skírteini löglegt, ef það er staðfest eða gefið út af yfirvaldinu þar.

2. gr.
Lög þessi öðlast gildi þegar í stað.

j Athugasemdir við frumvarp þ e 11 a .

Athygli stjórnarráðsins hefir verið vakin á því, að eins og siglingar séu 
nú orðnar hingað til lands, þá séu óhæfilega há gjöld lögð á íslandsför með 
borgun þeirri, er greiða verði samkvæmt 8. gr. laga 15. apríl 1854 til danskra 
verzlunarfulltrúa fyrir áritun á heilbrigðisvottorð eða sóttgæzluskírteini skipa, sem 
til Islands eiga að fara. Samkvæmt nefndum lagafyrirmælum á verzlunarfulltrú- 
inn að staðfesta sóttgæzluskirteinin, sem út eru gefin af yfirvaldi á brottfararstaðn- 
um, og fyrir þessa staðfestingu er borgað 6 aurar fyrir hverja netto smálest af 
farmrúmi skipsins. Þessi borgun var eigi ósanngjörn áður fyr, meðan smáskip 
voru aðallega í förum, en er óhæfilega há fyrir þau mörgu og stóru gufuskip, 
sem nú tru i förum hingað til lands.

Það þykir því nauðsynlegt að létta að minsta kosti að mun þessum út- 
gjöldum á siglingum hingað, og það því fremur, sem varla verður hjá því kom- 
ist samkvæmt tillögum skattamálanefndarinnar að hækka innan skamms gjöld á 
skipum með því að færa vitagjaldið upp, til þess að standast útgjöld landssjóðs 
til vita umhverfis landið.

í Auk þess er, eins og nú er komið, vottorð verzlunarfulltrúa á sóttgæzlu-



skírteini i raun og veru orðið óþarft formsatriði. Eftir að fsland er komið i 
simasamband við önnur lönd, má auglýsa sóttvarnarráðstafanir mjög fljótlega, og 
þá er jafnframt ástæða til að skylda skip til að hafa sóttgæzluskírteini i raun- 
inni fallin burt, og væri því ekkert verulega athugavert við að fella þessa skyldu 
alveg niður, enda er hún ekki tíðkuð í alþjóða siglingum. En þó það sé ekki 
gert, má telja það öldungis óhætt, að láta sér nægja með sóttgæzluskírteini, 
sem gefin eru út af yfirvaldi á brottfararstaðnum (venjulega toilstjórn). Með þvi 
fellur vottorð verzlunarfulltrúa niður, og um leið borgun sú, er honum ber að 
lögum.


